Qorannoo Afaaniifi Seenaa Oromoo (1985- 2011tti)
                      Dirribaa Tarrafaatii (MA)
1.  Ariirrata 
Sirnoota gita bittootaa darbanii keessatti Afaan, Seenaan, Artiin, walumaagalatti Aadaan Ummata Oromoo hacuucቸaafi dhiibbaa guddaa keessa turuun isaanii yaadannoo yeroo dhiyooti. Sirnoonni keessa darbine hundi kan gitni bittoonni sirnichaa olaantummaa isaanii dagaagfachaafi taayitaa isaanii cimsachaa, sirna tokkorraa isa kaanitti daddarbaa adeemaniin alatti aadaa, afaaniifi seenaa sabaafi sablammootaa maraaf xiyyeeffannaa isaan kennan tokkollee hin turre. Qabsoofi wareegama sabaafi sablammoonni biyya keenyaa godhaniin sirna gita bittootaafi abbaa irree eega fashalaa’ee as mootummaan yeroo ammaa biyyattii kana bulchaa jiru afaan, seenaafi aadaa sabaafi sablammoota biyya keenyaa maraaf xiyyeeffannaa olaanaa kenneefii jira. 
Keessattuu dhimma afaanii, seenaafi aadaa sabaafi sablammootaa, akkasumas ummattootaa ilaalchisee Heerri Mootummaa biyya keenyaa bara 1987 ALI tumame seenaa duraan ture bu’uura irraa kan jijjiiredha. Kunis Mootummaan Naannolee hundi afaan isaanii afaan hojii, bulchiinsaa, mana murtiifi barnootaa akka godhataniif, akkasumas aadaafi seenaa isaanii akka guddifataniifi beeksifatan labsii kanaan sirriitti kan mirkaneessedha. 

Waa’ee afaanii ilaalchisee, Heera Mootummaa Federaalawaa Itoophiyaa bara 1987 ALI tumame, keeyyata 5 irratti labsiidhaan qabxiilee taa’an yoo ilaallu:

1. “Afaan (qooqni) Itoophiyaa kamiyyuu mootummaa biratti beekamtii wal qixxee qabaatu. 

2. Afaan Amaaraa afaan (qooqa) hojii Mootummaa Federaalaa ta’a. 

3. Miseensonni Federeeshinaa afaan (qooqa) hojii mata-mataa isaanii seeraan ni murteeffatu” jedha.
Gama biraatiin immoo Heera mootummaa biyya keenyaa baruma kana tumame ilaalchisee keeyyata 39, keeyyata xiqqaa 2 jalatti qabxii taa’e ilaaluun barbaachisaa ta’a. Innis mirga sabootaa, sablammootaa, ummattootaa ilaalchisee qabxiilee taa’an keessaa keeyyanni xiqqaan 2 akkas jedha;

“Sabni, sablammiin, ummanni Itoophiyaa kamiyyuu mirga afaan (qooqa) isaatiin dubbachuu, barreessuu, qooqa isaa guddisuufi aadaa isaa ibsuu, gabbifachuufi babal’isuu akkasumas seenaa isaa kunuunsuu qaba,” jedha.

Carraa Heera Mootummaa biyya keenyaa kanatti fayyadamuun Mootummaan Naannolee hundi afaan isaanii afaan hojii, mana murtiifi barnootaa akkasumas afaan sabqunnamtii taasifataniiti jiru. Seenaa isaaniis ofumaa qorachuun beeksifachaa jiru. Haqni amma jirus kanuma kan dhugoomsudha.

Bu`uuruma kanaan Mootummaan Naannoo Oromiyaas Afaaniifi Seenaa Oromootiif xiyyeeffannaa guddaa kennuun qaama abbummaadhaan gaggeessuufi hojjetu caasessuun akka qoratamuufi beeksifamu gochaa tureera; ammas daran itti adeemaa jira. Biiroon Aadaafi Tuurizimii Oromiyaa, yeroo ammaa immoo Giddugalli Aadaa Oromoo gama kanaan hojii guddaafi bu`aa qabeessa ta`e hojjechaa tureera; ammas ittuma jira.
Barruun kunis bara 1985 kaasee hanga bara 2011tti gama Qorannoo Afaaniifi Seenaa Oromootiin hojiiwwan hojjetamaniifi bu’aalee argaman ibsuuf yaala. 

2. Hojiiwwan Garee Qorannoo Afaaniifi Seenaa Oromootiin Hojjetaman (1985-2011)
A. Qorannoo Afaanii
Biiroo Aadaafi Tuurizimii Oromiyaa jalatti, Bitootessa 16, bara 2007 irraa kaasee ammoo Giddugala Aadaa Oromoo jalatti Gareen Qorannoo Afaan Oromoo hanga ammaatti kitaabota akaakuu 38 ol ta`an Afaan Oromootiin maxxansiisee bifa gurgurtaafi kennaatiin ummata biraan gaheera. Gareen Qorannoo Afaan Oromoo dhimmoota afur irratti xiyyeeffachuun qorannoo kan gaggeessu yoo ta’u, isaanis Qorannoo Afoolaafi Ogbarruu, Qorannoo Galmee Jechootaa, Qorannoo Moggaasaafi Waaltina Afaan Oromoo, akkasumas Qorannoo Caasluga Afaan Oromooti. Hojiiwwan hanga ammaatti garee qorannoo afaaniitiin hojjetaman quubsaa ta’uu baatus kan nama jajjabeessuufi onnachiisudha jechuun ni danda’ama. Caalmaatti hojjechuudhaaf garuu xiiqiifi tattaaffii guddaa kan gaafatudha. Hojiiwwan hanga ammaatti hojjetamanis akkaataa itti aanuun ibsuuf yaaliin godhameera. 
1. Qorannoo Afoolaafi Ogbarruu 

Akkuma beekamutti Afaan Oromoo afoolaan dureessadha. Afoolli Oromoo dilbii bara dheeraati; cirracha bishaaniitis. Waraabamee, lakkaawamee, akkasumas dhamdhamamee kan dhumu miti.  Afoolli akkuma maqaan isaa ibsutti hambaa abaabileefi akaakileerraa jecha afaaniitiin (orally) dhalootarraa dhalootatti darbaa dhufe; ammas darbaa kan jiru; fuula duras darbaa kan jiraatudha. Akka hayyoonni afoolaa jedhanitti, afoolli muuxannoo jiruufi jireenyaati. Akkuma ogbarruu barreeffamaa yaada, falaasama, aadaafi duudhaa ilma namaa ifa baasa. Akkasumas gammachuufi gadda, jaalalaafi jibba, amantaafi shakkii, jabinaafi dadhabbii, fedhiifi hawwii hawaasa tokkoo ifa baasuuf, afoolli gahee olaanaa ni qaba. Bu’uuruma kanaan Gareen Qorannoo Afaanii faayidaa Afoolli Oromoo qabu hubachuun Oromiyaa mara irraa afoola Ummanni Oromoo qabu walitti qabuun qindeessuun Kitaabota armaan gadii maxxansiisuun faayidaa ummataaf akka oolan taasiseera.  Isaanis;

1. Mammaaksa Oromoo = Jildii 1-6 
2. Mammaaksa Oromoo hiika waliin = Jildii 1 - 4 

3. Durdurii Oromoo = Jildii 1-5

4. Hibboo = Jildii-1

5. Afoola Oromoo Maccaa =  Jildii-1
6. Afoola Oromoo Tuulamaa = Jildii-1
7. Baacoofi Tapha Ijoollee Oromoo = Jildii-1
8. Mirriga Oromoo Harargee = Jildii-1
9. Dilbii Afoola Oromoo = Jildii-1
10. Dilbii Afoola Oromoo = Jildii-2

Dilbiin Afoola Oromoo Jildii 3ffaas yeroo ammaa xumuramee maxxansaaf qophaa’e jira. Gabaabumatti, hojiin gama afoola Oromootiin hojjetame baay’ee kan nama jajjabeessudha. Duubdeebiin gama kanaan hanga ammaatti nuuf kennamaa jirus baay’ee gaariidha. Keessattuu gama hojii mammaaksa Oromootiin hojiiwwan hojjetaman ilaalchisee haguuggiin qorannoo ture bareedaadha.  Mammaaksota Oromoo Walloo dabalatee Oromiyaa mara irraa kan walitti qabaman kun haala armaan gadiitiin qindaa’anii kanneen maxxanfamanidha.

· Mammaaksa Oromoo Jildii - 1 (Kan Arsii, Baalee, Jimmaa, Harargee Bahaafi Lixaa)

· Mammaaksa Oromoo Jildii – 2 (Kan Walloofi Shawaa Kaabaa)

· Mammaaksa Oromoo Jildii – 3 (Kan Shawaa Lixaa/ yeroo ammaa Shawaa Kibba Lixaa dabalatee)

· Mammaaksa Oromoo Jildii – 4 ( Kan Wallagga Bahaafi Lixaa/yeroo ammaa Qellam Wallaggaa, Horroo Guduruu Wallaggaa dabalatee)

· Mammaaksa Oromoo Jildii – 5 (Kan Booranaafi Gujii/ yeroo ammaa Gujii Lixaa dabalatee)

· Mammaaksa Oromoo Jildii – 6 (Kan Iluu Abbaa Booriifi/ yeroo ammaa Buunnoo Baddallee dabalatee/ Shawaa Bahaa)

Walumaagalatti kitaabonni afoolaa akaakuu 22, jalteenyaan 168,000 maxxanfamaniiru. Ammas afoolli hedduun hajalaafi barreeffamaan Oromiyaa mara irraa walitti qabamanii jiru.  Fuula duras hojiin gulaalliifi qindeessanii maxxansiisuu ciminaan kan itti fufu ta’a.
2. Qorannoo Moggaasa Jechootaafi Waaltina Afaan Oromoo

Waaltinni afaanii adeemsadha. Altokkotti ykn bara tokko keessatti kan raawwatu miti. Afaan tokko ni jira taanaan, hawaasni afaanicha dubbatu ni jira taanaan, waaltinni afaaniis yoomiyyuu ni jiraata. Afaanota du’an irraa kan hafe afaan martuu kan jijjiiramu waan ta’eef hojiin waaltessuu itti fufinsa qabaachuu qaba. Keessattuu Afaan Ummata Oromoo yeroo dheeraaf hacuuccaa jala ture kana bifa addaatiin xiyyeeffannaan kennameefii bal`inaafi gadi fageenyaan  itti fufinsaan qorachuufi waaltessuun baay’ee murteessaadha. Qorannoo afaanii keessatti immoo hojiin qorannoo loogaa, moggaasa jechootaafi waaltinaa bakka olaanaa qaba. Keessattuu waaltinni afaanii faayidaa hedduu kan qabudha. Tokkummaa ummata afaanichaan waliigaluu cimsuuf, eenyummaa isaanii calaqqisiisuuf, amantiifi aadaa isaanii ibsuuf, guddisuufi wkf. afaan waaltessuun dhimma ijoodha. 
Waaltinni afaanii sadarkaa guddina afaan tokkoo saffisiisuufis ta’ee afaanicha afaan saayinsiifi teeknooloojii taasisuu keessatti gumaacha olaanaa waan qabuufidha. Kana malees, waaltinni afaanii sirna baruufi barsiisuu keessattis gahee inni qabu salphaa miti.

Gareen Qorannoo Moggaasa Jechootaafi Waaltina Afaan Oromoo kanaan dura xiyyeeffannaa argatee of danda’ee akka garee tokkootti jiraachuu haa baatu malee garee biroo jalatti caaseffamee hojii bal’aafi nama jajjabeessu hojjetaa tureera. Haata’uutii, yeroo ammaa garee qorannoo kanaatiif xiyyeeffannaa kennuun Giddugala Aadaa Oromoo kana keessatti Muummeen Moggaasa Jechootaafi Waaltina Afaan Oromoo bifa haaraan caaseffamee hojii hojjechaa kan jirudha.  Kaayyoon Muummee kanaa inni guddaanis garaagarummaa loogaa Afaan Oromoo gidduutti mul’atu bifa saayinsaawaa ta’een qorachuun waaltina afaanichaa sadarkaa olaanaatti guddisuun afaan saayinsiifi teeknooloojii taasisuudha.

Gama kanaan, Kora Afaan Oromoo ilaalchisee hanga ammaatti marsaa 11f gaggeeffamee jira. Kora gaggeeffamu kana irrattis Waraqaan Qorannoo (Research Paper) hedduun hayyootaan dhiyaatanii mariin akka irratti gaggeeffamu godhamaa tureera. Marii gaggeeffamaa tureenis ogeessota dhaabbilee barnootaa olaanaafi hayyoota dhuunfaa irraa, akkasumas miidiyaaleefi qaamolee hawaasaa adda addaa irraa ciicata barbaachisaa ta’e fudhachuun adeemsa qorannoo Afaan Oromoo keessatti ciminaaleefi hanqinaalee mul’atan addaan baasuun qorannoo Afaan Oromoo bal’inaafi saffisaan raawwachuuf yaalii guddaan godhamaa tureera. Bu’aawwan qorannoos Wiirtuu Jildii 1-12 irratti maxxanfamanii faayidaa ummataatiif akka oolan ta’eera. Bu’aawwan qorannoo kunneenis sirna baruufi barsiisuu keessatti, akkasumas waaltinaafi guddina Afaan Oromootiif gumaacha guddaa taasisaa jiru.

Akka saayinsiin xiinqooqaa jedhutti afaan kamiyyuu keessatti garaagarummaan loogaa ni mul’ata. Garaagarummaan loogaa afaan tokko keessatti mul’atus karaa lamaan uumamuu ni danda’a. Tokkoffaan sababa teessuma lafaatiin looga uumamu yoo ta’u innis looga naannoo (Geographical dialect) jedhamuun kan beekamudha. Loogni akkanaa kan uumamu, namoonni afaan tokko dubbatan haala taa’umsa lafaafi sababa adda addaatiin walirraa fagaatanii kan jiraatan yoo ta’edha. Sabni Oromoos kallattii afraniinuu fageenya adda addaa irra waan jiraniif Afaan Oromoo keessa loogawwan sababa akkanaatiin uumaman bal’inaan ni mul’atu. Fakkeenyaaf: damma, hojii, mi’a, kaleessa, koo,(Oromoo Maccaafi Lixaa biratti baay’inaan); dayma, dalagaa, meeshaa, kaleeysa, kiyya (Oromoo Bahaa, keessattuu Oromoo Ituufi Afran Qalloo biratti baay’inaan) garaagarummaa loogaa mul’atu agarsiisuun ni danda’ama.
Inni lammaffaan garaagarummaa loogaa hawaasa gidduutti mul’atudha. Kun immoo looga hawaasaa (Social dialect) jedhama. Loogni akkasii kun kan uumamu sadarkaafi gita hojii namoonni qaban kana jechuun saala, umurii, sadarkaa barnootaa, sadarkaa jireenyaa, aangoo, amantii, ogummaafi wkf. irraa kan ka’edha. Qooddiiwwan hawaasaa garaagaraa kana keessatti itti fayyadamni afaaniis garaagara. Haalli garaagaraan afaanitti fayyadaman kun immoo uumama loogaatiif sababa ta’a jechuudha.

Gabaabumatti garaagarummaan loogawwan Afaan tokkoo sadarkaa garaagaraatti ni mul’atu. Kan Afaan Oromoos dhugaa kanaan ala miti. Fakkeenyi armaan gadiis kanuma dhugoomsa.  

	Sadarkaa Sagalee (sound)
	Sadarkaa Latii (Morpheme)
	Sadarkaa Jechaa (Word)

	Je’e, jedhe
	Qaphxiilee,  Qabxiiwwan              
	Hanqaaquu, Killee, Buuphaa, Okokaa

	Kaleeysa, Kaleecha, Kaleessa 


	Tooftaalee, Tooftaawwan
	Misha, Shaggaa, Gaarii, Bayeessa /bayeecha/, Gameessa/Gameecha/, Baroo, Dansa, Qooqaa

	Booche, Boosse, booyte, Bootte                                       


	Kitaabota, Kitaabilee, Kitaabolii,  Kitaabawwan
	Kibxata, Facaasaa, Lammaffoo, Baldhoo, Billoo, Ayyaana sanyii, Gindoo, Jammahoo, Salaasaa,

	Eennu, eenyu,
	Jabboota, Jabbilee, Jabbiiwwan
	Waraabessa, Majaa, Hobolaa, Arrittaa/Harrittaa, Kutee, Xurumbullee, Halaala/Alaala, Baludaa, Qolooloo, Galloo, Waraabu, Darmaa


Gama Qorannoo looga Afaan Oromootiin godinaalee Oromiyaa hundarraa (Oromoo Walloo Naannoo Kamisee jiraatan dabalatee) ragaaleen looga Afaan Oromoo hedduun walitti qabamanii jiru. Hanga ammaattis ragaaleen looga Afaan Oromoo jildii 66 (fuulaan 6,500) ta’an walitti qabamanii gara barreeffamaatti jijjiiramanii kompiitara keessa kan galan yoo ta’u, hojiin gulaalliifi seecca’uu bal’inaan hojjetamaa jira. Waggoota lamaan dhufan keessatti gama kanaan kitaabni “Looga Afaan Oromoo” jedhu tokko kan qophaa’u ta’a.

Afaan Oromoo afaan saayinsiifi teeknooloojii akka ta’u gochuuf hojiin moggaasa jechootaafi waaltina Afaan Oromoos bal’inaafi ciminaan hojjetamaa turaniiru. Moggaasa jechootaa ilaalchisee jechoonni barnootaaf, hojiif gargaaran, jechoonni saayinsiifi teeknooloojiif tajaajilan haaraan Koree Waaltinaatiin moggaafamanii Kitaaba Wiirtuu Jildii 1-12 irratti bahaa jiru. Jechoota dagatamanis ifa baasuudhaan hiika dabalataa qaban wajjin hojii tajaajila moggaasaafi waaltinaatiif akka oolan taasifamaa jira.  Fakkeenya armaan gadii haa ilaallu.

	Moggaasa Afaan Oromoo              
	Afaan Ingilizii                         
	Afaan Amaaraa

	Aloola
	Fieldwork                                       
	¾Se¡ Y^

	Baalcha
	Charity                
	uÔ ›É^Ôƒ

	Haqaarrii
	Package
	T°kõ

	Hiraa  
	Divider
	TŸóðÁ

	Hujaarsa
	Work shop                         
	­`¡ jý

	Hi’eentaa 
	Negative 
	›K<(© 

	Eeyyantaa 
	positive 
	›ወን(© 

	Miiltoo
	Appendix                    
	አባሪ

	Ciicata
	Input
	Ów¯ƒ

	Xabboo
	Original
	ኦሪጅናል፤ የመጀመሪያ

	Cimdaa
	Network
	አውታረ መረብ

	Tarjaa
	Column
	አምድ

	Alaantoo
	External
	ውጫዊ

	Miiljalee
	Footnote
	የግርጌ ማስታወሻ

	Durargii
	Preview
	ቅድመ እይታ

	Argii
	Screen
	ማያ

	Gabatee cuqoo                                  
	Keyboard
	የስሌዳ ቁልፍ

	Lakkaddaa
	Code
	ኮድ

	Mosajjii
	Software
	ሶፍትዌር

	Cuqaasuu
	Clicking
	ጠቅታ

	Hantuutee
	Mouse
	መዳፊት

	Sarxaa 
	Pattern
	ስርዓተ ጥለት 

	Qeeyyaa 
	Environment   
	›Ÿvu=

	Xinqeeyya 
	Ecology 
	Y’ UIÇ`


Walumaagalatti kitaabonni moggaasa jechootaafi waaltinaa “Wiirtuu” jedhamtu akaakuun 12(Jildii 1-12), jalteenyaan 65,000 ta’an maxxanfamaniiru. Hojiin “Wiirtuu Jildii 13ffaas” yeroo ammaa guutummaa guutuutti xumuramuun maxxansaaf qophaa’ee jira. Hojiin kun fuula duras ciminaan kan itti fufu ta’a.

3. Qorannoo Galmee Jechootaa

Galmeen jechootaa guddina afaaniitiif gahee olaanaa qaba.  Waaltina afaaniifis gumaachi isaa salphaa miti.  Jechoota dagataman ifa baasuun hiika kennuuf faayidaan isaa cimaadha.  Sirna Barnootaa keessattis gaheen galmeen jechootaa qabu daran olaanaadha. Haaluma kanaan Galmeen Jechootaa Afaan Oromoo tokko afaan sadiin (Afaan Oromoo, Amaaraafi Afaan Ingiliziitiin) yeroo duraatiif bara 1997 maxxanfamee faayidaa ummataaf oolee jira. Galmee jechootaa kana qabiyyee isaatiin fooyyessuun bara 2006 irra deebiin, walumaagalatti jalteenya 12,000 maxxansiisuun akka raabsamu godhamee jira. Galmeen jechootaa kun namoota Afaan Oromoo barachuu barbaadaniif gumaacha guddaa taasisa.  Kana malees barnoota babal’isuuf, waliigaltee ummataa cimsuuf, akkasumas hojii saayinsiifi teeknooloojii keessattis gahee olaanaa ni qaba. Galmee jechootaa kana keessatti loogawwan Afaan Oromoo mara keessummeessuuf yaaliin godhameera. Kanaafuu fayyadamtoonni galmee jechootaa kunneen loogawwan beekan qofa osoo hin ta’iin looga Oromoo adda addaa baratanii   hubannoo isaanii akka gabbifatan ni gargaara.
Yeroo ammaa immoo “Galmee Jechootaa Afaan Oromoo Afaan Oromootiin Hiiku”  tokko maxxansiisuuf ragaalee walitti qabuun ciminaan itti adeemamaa jira. Ragaalee Oromiyaa mara irraa kanaan dura walitti qabamanii jiranis hiika isaa wajjin qindeessuun, tartiibessuun kompiitara keessa akka galan taasifamaa jira. Waggoottan afran dhufan keessattis gama kanaan kitaaba tokko maxxansiisuun ummata bira akka gahu ni godhama. Gama biraatiin yeroo ammaa “Galmee Jechootaa Sirna Barnootaa Daa’immanii Bu’uureffate(Curriculum Based Child Dictionary)” tokko maxxansiisuuf hojiin isaa xumuramee maxxansaaf qophaa’ee jira.  

4. Qorannoo Caaslugaa
Afaan kamiyyuu caasaafi seera of danda’e qaba.  Caasaa afaanii qorachuun guddinaafi waaltina afaan tokkootiif baay’ee barbaachisaa ta’a. Haaluma kanaan gama Qorannoo Caasluga Afaan Oromootiin kitaabni tokko qophaa’ee (maxxanfamee) faayidaa ummataaf ooleera. Kitaabni kun al sadii (Bara 1995, 1996, 1998) irra deebiin, waliigalatti jalteenyi 11, 000 maxxanfamee raabsameera. Ciminaafi hanqina kitaaba kanaa ilaalchisee yeroo ammaa dhaabbilee barnootaa olaanaafi qaamolee dhimmi ilaallatu irraa duubdeebii walitti qabuun hir’ina isaa guutuun irra deebiin maxxansiisuuf gara fuula duraatti karoorfamee jira.

Gama birootiin gaaffii hawaasa, dhaabbilee barnootaa olaanaafi manneen barnootaa naannoo keenyaa irraa nuuf dhiyaachaa jiruun yeroo ammaa  Kitaaba Caasluga Afaan Oromoo  barattoota sadarkaa tokkoffaa (7-8), sadarkaa lammaffaafi qophaa’inaa (9-12) jiraniif kitaaba Wabii  tokko qopheessuuf karoorfamee jira. Hojiin kun waggoota lamaan dhufan keessa xumuramee fayyadamtoota bira ni gaha jedhamee yaadama. Waggoottan lamaan kana keessatti hojii kana galmaan gahuuf Biiroo Barnootaa Oromiyaa, dhaabbilee barnootaa olaanaa naannoo keenya keessa jiran (Yuunivarsiitiiwwaniifi Kolleejjoota), akkasumas manneen barnootaa naannoo keenya jiran wajjin qindoominaan kan hojjennu ta’a. Kitaabni wabii qophaa’u kunis rakkoolee barattoonni sadarkaa tokkoffaafi lammaffaa gama Caasluga Afaan Oromootiin qaban furuuf gahee olaanaa ni qabaata jedhamee yaadama.
Gama biraatiin haala itti fayyadama Afaan Oromoo ilaalchisee rakkoolee buufataalee fayyaa Godina Addaa Oromiyaa Naannawaa Finfinnee keessa jiran sakatta’uuf qorannoon bara 2011 eegalame bara 2012tti xumuramee bu’aan isaa ummata bira ni gaha jedhamee yaadama.

Gabaabumatti, kitaabonni hanga ammaatti Garee Qorannoo Afaan Oromootiin maxxanfaman kanneen armaan gadiiti.

Kitaabota  Hanga Ammaatti Garee Qorannoo Afaan Oromootiin Maxxanfaman
	Lak.
	Akaakuu Kitaabotaa
	Bara Maxxansaa
	Baay’ina

Jalteenyaa
	Gatii Tokkoo

	1
	Mammaaksa Oromoo Jildii 1
	1987
	10,000
	30

	2
	Mammaaksa Oromoo Jildii 2
	1990
	5,000
	30

	3
	Mammaaksa Oromoo Jildii 3
	1991
	5,000
	17

	4
	Mammaaksa Oromoo Jildii 4
	1991
	5,000
	20

	5
	Mammaaksa Oromoo Jildii 5
	1992
	5,000
	20

	6
	Mammaaksa Oromoo Jildii 6
	1994
	5,000
	25

	7
	Wiirtuu Jildii-1
	1987
	5,000
	Tola  raabsame

	8
	Wiirtuu Jildii -2
	1989
	5,000
	4.50

	9
	Wiirtuu Jildii -3
	1990
	5,000
	5

	10
	Wiirtuu Jildii -4
	1991
	5,000
	8

	11
	Wiirtuu Jildii -5
	1992
	5,000
	8

	12
	Wiirtuu Jildii -6
	1993
	5,000
	9

	13
	Wiirtuu Jildii -7
	1995
	5,000
	8

	14
	Wiirtuu Jildii- 8
	1999
	5,000
	10

	15
	Wiirtuu Jildii -9
	2001
	5,000
	10

	16
	Wiirtuu Jildii -10
	2005
	5,000
	20

	17
	Wiirtuu Jildii -11
	2007
	5,000
	30

	18
	Wiirtuu Jildii -12
	2010
	5,000
	60

	19
	Afoola Oromoo Durdurii Jildii -1
	1991
	5,000
	15

	20
	Afoola Oromoo Durdurii Jildii -2
	1992
	5,000
	15

	21
	Afoola Oromoo Durdurii Jildii -3
	1993
	5,000
	15

	22
	Afoola Oromoo Durdurii Jildii -4
	1995
	5,000
	10

	23
	Afoola Oromoo Durdurii Jildii -5
	1998
	5,000
	10

	24
	Afoola Oromoo Hiphoo Jildii -1
	1992
	3,000
	20

	25
	Afoola Oromoo Maccaa; Sirba Warroommiifi Geerarsa Jildii -1
	1993
	3,000
	25

	26
	Afoola Oromoo Tuulamaa Jildii- 1
	1999
	5,000
	25

	27
	Caasluga Afaan Oromoo Jildii 1
	1995
	5,000
	35

	28
	Caasluga Afaan Oromoo Jildii -1
	1996
	3,000
	35

	29
	Caasluga Afaan Oromoo Jildii -1
	1998
	3,000
	30

	30
	Galmee Jechootaa Afaan Oromoo- Afaan Amaaraa – Afaan Ingilizii
	1997
	5,000
	30

	31
	Baacoofi Tapha Ijoollee
	2004
	5,000
	15

	32
	Mammaaksa Oromoo Hiika  Waliin Jildii-1
	2004
	5,000
	30

	33
	Mammaaksa Oromoo Hiika  Waliin Jildii-2
	2006
	5,000
	40

	34
	Mirriga Oromoo Harargee
	2004
	5,000
	20

	35
	Galmee Jechootaa Afaan Oromoo- Afaan Amaaraa – Afaan Ingilizii (Irra deebiin fooyya’ee kan qophaa’e)
	2006
	7000
	75

	36
	Afoola Oromoo Durdurii Jildii 4 (Irra deebiin)
	2006
	5,000
	30

	37
	Afoola Oromoo Durdurii Jildii 5 (Irra deebiin)
	2006
	5,000
	30

	38
	Dilbii Afoola Oromoo Jildii -1
	2007
	7,000
	30

	39
	Mammaaksa Oromoo Hiika Waliin Jildii- 3
	2007
	15,000
	40

	40
	Mammaaksa Oromoo Hiika Waliin Jildii- 4
	2007
	15,000
	40

	41
	Mammaaksa Oromoo Hiika  Waliin Jildii-1 (Irra deebiin)
	2007
	10,000
	40

	42
	Mammaaksa Oromoo Hiika  Waliin Jildii-2 (Irra deebiin)
	2007
	10,000
	40

	43
	Dilbii Afoola Oromoo Jildii -2
	2010
	5000
	50

	44
	Wiirtuu Jildii -10 (Irra deebiin)
	2010
	5,000
	60

	45
	Baacoofi Tapha Ijoollee(Irra deebiin)
	2010
	5,000
	50


B. Qorannoo Seenaa Oromoo
Maalummaafi eenyummaa saba tokkoo ykn dhaloota amma jiru tokkoo qabatamaan hubachuun seenaa darbe sakatta’uun caalmaatti hubannoo keenya cimsa. Sababni isaas seenaa har’aa baruuf beekumsi kaleessaa (knowledge of the past) iddoo olaanaa waan qabuufidha. Namni beekumsa seenaa hin qabneefi faayidaa seenaa hin beeknes quuqqamni eenyummaa (sense of identity) itti hin dhaga'amu. Murtii sirrii ta'e fudhachuufis ni hadooda.
Gama biraatiin kan ilaallu yoo ta’e, namni tokko dogoggora ofii sirreessee karaa dhugaa ta'etti qajeeluu kan danda'u seenaa darbe yoo beekedha.  Kana ta'uu baannaan badii seenaa darbee deebisee dalaga. Kaleessi yoo hin jiraanne, har’is jiraachuu hin danda’u. Har’i yoo hin jiru ta'e ammoo boru ni dhufa jedhanii eeguun gonkumaa hin yaadamu. Kun adeemsa uumaa uummamaati. Kanaaf isa har’aa baruuf, kan boruu tilmaamuuf ykn raaguuf isa kaleessaa mil’achuu ykn qorachuun baay’ee barbaachisaadha. Qaroominni, muuxannoon, beekumsi ykn ogummaan har’aa bu’aa isa darbeeti. Wanti ta’ee darbe har’a hin jiru; garuu wanti inni dhiisee darbe taatee har’aa beekuuf ykn hubachuuf, akkasumas kan boruu raaguuf ykn akeekuuf gahee olaanaa waan qabuuf deebi’anii mil’achuun, sakatta’uun, qorachuufi dhaloota har’aa sirriitti barsiisuun qaroominaafi imala boruutiif riqicha guddaadha. Galma gahiinsa ykn milkaa’ina kanaaf ammoo seenaa saba tokkoo qoratanii barreeffamaan galmeessanii dhalootaaf tursiisuun iddoo olaanaa kan qabudha. 

Akkuma beekamutti seenaan Oromoo yeroo dheeraaf bifa barreeffamaan katabamee ifa akka hin taaneef iccitiidhaan qabamee tureera.  Kanaafis sababa adda addaa kaa'suun ni danda'ama. Kunis abbaa seenichaa kan ta'e Oromoon carraa barnootaafi aangoo siyaasaa argatee mirga afaan isaatiin baratee seenaa isaas ta'e aadaa isaa barreessuu hin dandeenye ture. Warri ykn Oromoonni carraa barnootaa argatanii seenaa dhugaa ta'e barreessuuf tattaaffii gochaa turanis gufuu guddaatu isaan qunnamaa ture. Sirni Mootummoota gita bittootaa wal duraa duubaan dhufanii darbanis seenaan saba Oromoo akka hin barreeffamneefi ifa hin taaneef dhiibbaa guddaa taasisaa turaniiru. Seenaan sabichaa akka barreeffamee ifa bahus gonkumaa hayyamaa hin turre. Jarreen gita bittootaa kun saboota kaayyoofi amantii isaanii hin fudhanneef seenaa sobaafi hamilee isaanii gadi cabsu galmeessaa turaniiru. Seenaa gita bittootaafi dhaabbilee amantii isaan hordofan qofaa irratti barreessuudhaan sabni biroo akka seenaa hin qabnetti fudhachaafi amansiisaa turaniiru.  Haala kanaan Ummanni Oromoos jiraataa biyya kanaa osoo hin taane biyya kanaaf keessummaa akka ta'eefi akka lammii lammaffaatti akka ilaallamu taasifameera.  Haata’uutii shirriifi dabni isaan yeroo dheeraaf xaxaa turan sun qabsoofi aarsaa ilmaan Oromoo yeroo dheeraaf taasisaa turaniin fashalaa’uu danda’eera.

Keessattuu Ummanni Oromoo sabaafi sablammoota biyya keenyaa waliin ta’uun sirna Dargii erga barbadeessee booda Mootummaan Naannoo Oromiyaa Afaaniifi Seenaa Oromootiif xiyyeeffannaa guddaa kennuun akka qoratamanii beeksifaman taasisuun aantummaa Afaaniifi Seenaa Ummatichaaf qabu mirkaneesseera. Jalqaba irraa kaasee dhimma Afaanii Seenaa Oromoo ilaalchisee qaama abbummaadhaan gaggeessuufi hojjetu naannoodhaa hanga aanaatti caasessuun hojii guddaa hojjetaa tureera. Haaluma kanaan bara 1985 irraa eegalee hanga ammaatti Biiroo Aadaafi Tuurizimii Oromiyaafi Giddugala Aadaa Oromootiin kitaabonni Garee Qorannoo Seenaa Oromootiin afaanota adda addaatiin (Afaan Oromoo, Amaaraafi Ingiliziitiin) barreeffamanii maxxansiifamuun ummata bira gahan akaakuudhaan jaha(6), jalteenyaan ammoo kuma dhibba tokkoofi kuma digdamii afuriifi dhibba torba (124,700) ta’u.  Keessattuu kitaabota garee kanaan maxxanfamanii ummata bira gahan keessaa kitaabonni “Seenaa Ummata Oromoo Hanga Jaarraa 16ffaafi Seenaa Ummata Oromoo Hanga Jaarraa 20ffaa” jedhaman,  akkasumas kitaabni “An Ancient People, Great African Nation: The Oromo” jedhu seenaa Ummata Oromoo keessatti iddoo olaanaa kan qabanidha. Kitaabonni kunnneen hir'ina gama qorannoo Seenaa Oromootiin jiru furuu keessatti gumaacha olaanaa taasisaniiru.  Kitaabonni kunneen ilaalcha dogongoraa dhimma Oromoo irratti ture cabsuu bira darbanii qorattoota adda addaatti fedhii horuun kallattii ifa ta'e kan agarsiisanidha. Seenaa dhugaa ummatichaas ifa kan baasanidha. Haata’uutii ammallee taanaan gama kanaan hojii guddaan akka hafu hubachuun gaarii ta’a.
Garee Qorannoo Seenaatiin yeroo ammaa qorannoon“Seenaa Hundeeffama Magaalaa Finfinneefi Maqaa Ganamaa” jedhu guutummaa guutuutti hojjetamee kan xumurame yoo ta’u, bara 2012 bu’aan qorannichaa maxxanfamuun ummata bira kan gahu ta’a. Kana malees qorannoowwan gurguddoon armaan gadii garee kanaan hojjetamaa kan jiran yoo ta’u, isaanis:

· Qorannoo Seenaa Waraana Sirna  Gadaafi Gurmeessii Lolee,
·  Seenaafi Sirna Gadaa Oromoo Ituufi Afran Qalloo,

· Seenaa Ummata Oromoo Bahaafi Mootummaa Bara Giddugaleessaa, 

· Seenaafi sirna Gadaa Oromoo Karrayyuu,
· Ardaalee Jilaa Godinoota Lixaa Oromiyaa,

· Seenaa Gootota Dubartoota Oromooti.
Hojiiwwan qorannoo armaan olii kunneen waggoota sadan itti aanan keessatti xumuramanii ummata bira ni gahu amantaa jedhuun hojjetamaa kan jiranidha. 
     Kitaabota  Hanga Ammaatti Garee Qorannoo Seenaatiin Maxxanfaman
	Lak.
	Akaakuu Kitaabotaa
	Bara Maxxansaa
	Baay’ina Jalteenyaa
	Gatii Tokkoo

	1
	Seenaa Oromoo Hanga Jaarraa 16ffaa
	1996, 1998, 2000, 2007
	8,000
	70

	2
	History of Oromo – 16th C
	1996, 1998, 2000
	5,800
	70

	3
	¾*aV ታ]¡ እeŸ 16—¨< ¡/²S”
	1996, 1998, 2000,  2007
	5,900
	70

	4
	Siyaasa Sirna Gadaa Oromoo Tuulamaa
	2000, 2001, 2007
	15,000
	70

	5
	¾ÑÇ Y`¯ƒ: ¾~KT *aV þK+"
	2000, 2001
	5,000
	35

	6
	The Gada system, The politics of Tulama Oromo
	2000, 2001
	5,000
	35

	7
	 An Ancient People, Great African Nation: The Oromo
	2000, 2005
	5,000
	75

	8
	Seenaa Sirna Gadaa Oromoo Maccaa
	2007
	25000
	70

	9
	Seenaafi Qabsoo Oromoo Baalee
	2008
	25000
	85

	10
	Seenaa Oromoo Hanga Jaarraa 20ffaa
	2008
	25000
	85


                             Fakkii Kitaabota Afaaniifi Seenaa Muraasa Isaanii

3. Bu’aawwan Akka Waliigalaatti Argaman

Waggootii digdamii shanan darban hojiiwwan Garee Qorannoo Afaaniifi Seenaa Oromootiin hojjetamaniin bu’aawwan akka waliigalaatti argaman akkaataa armaan gadiitiin ibsuuf yaaliin godhameera. Kunis;

· Hojiiwwan hanga ammaatti hojjetamaniin hawaasichi afaan isaatiin seenaa isaa, artii isaa, afoola isaa, walumaagalatti aadaafi eenyummaa isaa akka beeku, akka baratuufi hubatu taasisuun danda’ameera.
· Hojiiwwan hanga ammaatti hojjetamaniin ummata afaan, seenaafi aadaa isaatti boonee sammuu bilisa ta’een misoomaafi ijaarsa sirna dimokraasiifi biyyoolessaa irratti hirmaatu uumuun jalqabameera. 
· Dhimma afaan, aadaafi seenaa Oromoo irratti barreessitoonni  kanaan dura beekaas ta’e osoo hin beekiin dogoggora barreessaa turan dhaabbatanii akka of ilaalan gochuun danda’ameera; karaa dogoggoraatiin kanneen barreeffamaa turanis akka sirreeffaman ta’aniiru; kana malees, kallattii seenaan biyya kanaa itti barraa’aa ture gaaffii keessa akka galu godhuun seenaan biyyattii bifa haaraan akka qoratamu taasisee jira.
· Fedhiin afaan kanaan hojjechuufi afaanichaan barachuu dabalaa dhufeera; fedhiin seenaa Oromoo qorachuufi barachuus akkasuma dabalaa dhufeera.
· Kitaabonni hanga ammaatti maxxanfamanii raabsaman sirna baruufi barsiisuu naannoo keenyaa keessatti gumaacha olaanaa taasisaa jiru. Kun ammoo daa’imman naannoo keenyaa afaan dhalootaa isaaniitiin aadaa, seenaafi artii isaanii hirmaannaa olaanaan akka barataniifi beekan taasiseera; ofitti amanamummaa barattoota keenyaas cimsaa akka jiru hubachuun nama hin rakkisu.
· Hojiiwwan hanga ammaatti hojjetaman waaltinaafi guddina afaanichaatiif gumaacha olaanaa taasisaniiru.
· Hojiiwwan hojjetaman afaanicha afaan saayinsiifi teeknooloojii taasisuu keessatti gahee olaanaa taphataniiru. Kanaafis mosajjiifi jechoonni moobaayilii Afaan Oromootiin qophaa’an fakkeenya guddaadha.
· Afoolli Oromoo godinaalee adda addaa walitti qabamanii maxxanfamaa turan guddina ogbarruu Afaan Oromootiif bu’uura guddaa ta’aniiru.
· Hojiiwwan hanga ammaatti hojjetamaniifi ragaaleen walitti qabaman qorattootaaf wabiifi ka’umsa qorannoo (research) bu’uuraa ta’aa jiru.
· Qarshiin gurgurtaa kitaabotaa irraa argamu mootummaaf galii ta’aa jira.

4. Yaada Xumuraa 

Hojiiwwan hanga ammaatti garee Qorannoo Afaaniifi Seenaa Oromootiin hojjetaman quubsaa ta’uu baatus kan nama jajjabeessuufi onnachiisudha jechuun ni danda’ama. Haata’uutii sirnoota darban keessa miidhaa Afaaniifi Seenaa Oromoorra ga’aa tureeniifi fedhii ammallee ummanni keenya gama qorannoo afaaniifi seenaatiin qabuun walbira qabnee yoo ilaalle kana caalaa hojii baay’ee hojjechuutu hayyootaafi dhaloota ammaa kana irraa eeggama. Keessattuu hanqinaalee qorannoo Afaaniifi Seenaa Oromoo keessatti mul’atan furuun karaa saayinsaawaafi bilchina qabuun bal’inaan qorannoo gaggeessuun fayyadamummaa ummata keenyaa karaa guutuu ta’een mirkaneessuuf xiiqiifi tattaaffii guddaa kan gaafatudha. Milkaa’ina kanaaf immoo deeggarsi Mootummaa Naannoo Oromiyaa, hirmaannaan dhaabbilee barnootaa olaanaafi hayyoota dhuunfaa baay’ee murteessaa ta’a jenna.

